
S  T  A  T  U  T


LJEKARSKE KOMORE ZENIČKO-DOBOJSKOG


     KANTONA


(Prečišćeni tekst)

   Zenica, februar 2008. godine

Na osnovu člana 152. do 155. Zakona o zdravstvenoj zaštiti ("Službene novine         F BiH br.29/97") i člana 73.Statuta Ljekarske komore Ze-do kantona, Skupština Ljekarske komore Ze-do kantona donosi
S T A T U T

LJEKARSKE KOMORE

ZENIČKO-DOBOJSKOG KANTONA

(Prečišćeni tekst)

I     O S N O V N E    O D R E D B E

Član 1.


Ovim Statutom uređuju se: naziv, sjedište i područje na kojem Komora djeluje, djelatnost Komore, svrha i programski ciljevi Komore, uvjeti i način učlanjenja u Komoru i prestanak članstva, kao i prava, dužnosti i odgovornosti članova Komore, organi upravljanja i drugi organi i Komisije Komore, način njihovog izbora, uvjeti i način opoziva, trajanje mandata, način odlučivanja i odgovornosti, postupak izdavanja, obnavljanja i oduzimanja odobrenja za samostalan rad ljekara, način sticanja, korišćenja i raspolaganja sredstvima Komore, način donošenja odluke o prestanku rada Komore, javnost rada, nagrade i priznanja, način donošenja Statuta Komore i njegovih izmjena i dopuna, pečat i znak Komore i odredbe o zastupanju i predstavljanju Komore.


II    N A Z I V,  S J E D I Š T E   I  P O D R U Č J E   N A  K O J E M  


       K O M O R A   D J E L U J E

Član 2.


Naziv Komore je: "Ljekarska Komora Zeničko-dobojskog kantona" (u daljem tekstu: Komora).

Član 3.


Sjedište Komore je u Zenici, Bulevar kralja Tvrtka I , br.4/2.

Član 4.


Komora djeluje na području Zeničko-dobojskog kantona (u daljem tekstu: Ze-do kantona).


Osnivači Komore su svi ljekari Zeničko-dobojskog kantona.

Član 5. 


Komora je samostalno i neovisno strukovno udruženje doktora medicine i doktora stomatologije (u daljem tekstu: ljekara) na području Ze-do kantona.

Komora ima svojstvo pravnog lica i upisana je u registar udruženja kod nadležnog suda u Zenici.

Član 6.


Komora se može udružiti sa drugim komorama do nivoa Federacije.


Odluku o udruživanju donosi Skupština Komore.


Odlukom iz predhodnog stava uređuju se međusobna prava i obaveze.


III     D J E L A T N O S T   K O M O R E

Član 7.


Djelatnost Komore je:

1. Vodi registar svojih članova,

2. Prati i nadzire provođenje pravila-kodeksa medicinske etike i deontologije i poduzima odgovarajuće mjere u slučaju njihovog kršenja,

3. Daje mišljenje Kantonalnom ministru zdravstva o opravdanosti izdavanja, produženja ili oduzimanja odobrenja za obavljanje poslova privatne prakse,

4. Daje prijedlog Kantonalnom ministru zdravstva o početku i prestanku rada zdravstvenih ustanova s obzirom na utvrđenu mrežu zdravstvene djelatnosti,

5. Vodi računa o stručnim i ekonomskim interesima svojih članova,

6. Daje mišljenje za rad ljekara izvan punog radnog vremena u zdravstvenoj ustanovi, kod zdravstvenih radnika koji obavljaju privatnu praksu, u vlastitom prostoru i na vlastitoj medicinsko-tehničkoj opremi i ljekarima privatne prakse za rad u zdravstvenim ustanovama,

7. daje mišljenje na cijenu zdravstvenih usluga za privatnu praksu koja ne ostvaruje prihode putem Kantonalnog zavoda osiguranja,

8. Propisuje uvjete stručnog usavršavanja za proširenje djelatnosti privatne prakse,

9. Zastupa interese svojih članova kod sklapanja ugovora sa Federalnim zavodom osiguranja i reosiguranja, odnosno Kantonalnim zavodom osiguranja i drugim osiguravajućim zavodima,

10. Pruža zaštitu građanima u ostvarivanju prava s obzirom na kvalitet, sadržaj i vrstu zdravstvene usluge koja im se pruža,

11. Po službenoj dužnosti izdaje, obnavlja i oduzima odobrenja za samostalan rad svojih članova,

12. Sudjeluje pri utvrđivanju standarda i normativa zdravstvenih usluga,

13. Daje stručna mišljenja kod pripreme propisa od uticaja na razvoj zdravstvene struke,

14. Organizira u saradnji sa medicinskim i stomatološkim fakultetom, te stručnim medicinskim društvima, dodatno usavršavanje za proširenje djelatnosti unutar struke s obzirom na nove dijagnostičko-terapijske metode,

15. Propisuje način oglašavanja i način isticanja naziva privatne prakse,

16. Daje prijedlog Ministru zdravstva o kriterijima i postupku za priznavanje naziva primarijus,

17. Daje prethodnu saglasnost na donošenju odluke o priznavanju naziva primarijus,

18. Daje prijedlog plana potrebnih kadrova za odobrenje specijalizacija i subspecijalizacija,

19. Sarađuje sa zdravstvenom inspekcijom,

20. Obavlja i druge poslove određene Zakonom o zdravstvenoj zaštiti.

Član 8.


Komora može osnivati privredne i druge subjekte u skladu sa zakonom i ovim Statutom.


IV   S V R H A   I   P R O G R A M S K I   C I L J E V I   K O M O R E

Član 9.


Svrha i ciljevi Komore su naročito:

· očuvanje i zaštita interesa profesije ljekara,

· zadovoljavanje stručnih i ličnih potreba ljekara,

· osiguranja uvjeta za organiziran nastup ljekara prema državnim organima, udruženjima, zdravstvenim ustanovama, proizvođačima i dobavljačima medicinske opreme,

· zaštita zdravlja građana.


V   Č L A N S T V O

Član 10.


Doktori medicine i doktori stomatologije sa Ze-do kantona su obavezno članovi Komore.


Članstvo u Komori je obaveza i čast.

Član 11.


Član Komore se postaje podnošenjem pismenog zahtjeva predsjedniku Komore uz koji se prilaže diploma o sticanju zvanja doktora medicine ili doktora stomatologije, uvjerenje o položenom stručnom ispitu i dokaz o uplati upisnine.

Član 12.


Članstvo u Komori prestaje:

· smrću,

· prestankom obavljanja poslova ljekara,

· neplaćanjem članarine, tri mjeseca uzastopno
· oduzimanjem odobrenja za samostalan rad,

· prestankom obavljanja poslova ljekara na području Ze-do kantona,

· na zahtjev. 

            Članstvo iz stava 1.alineja 3. prestaje ukoliko član nakon opomene, ne obrazloži u pismenoj formi objektivne razloge neplaćanja članarine.


Nakon prestanka članstva u Komori, Predsjednik Komore donosi rješenje o brisanju člana iz Registra Komore.

Član 13.


Član Komore ima pravo i obavezu da aktivno radi u svim njenim djelatnostima, da bude biran i da bira druge u sve organe Komore, da bude informiran o cjelokupnoj djelatnosti Komore i da se ponaša u duhu Statuta i drugih akata koje Komora donese.

Prilikom delegiranja delegata u organe i Komisije Komore treba voditi računa o ravnomjernoj zastupljenosti svih profila ljekara (ljekara opće prakse, specijalizanata, specijalista u primarnoj i specijalista u bolničkoj zdravstvenoj zaštiti).

VI     O R G A N I    U P R A V L J A N J A    K O M O R E

Član 14.


Organi upravljanja Komore su:


1. Skupština, 


2. Izvršni odbor,


3. Predsjednik i zamjenik predsjednika.


1.  SKUPŠTINA
Član 15.


Skupština je najviši organ upravljanja Komore.


U javnim zdravstvenim ustanovama na području kantona bira se na svakih 10 ljekara jedan delegat. Ukoliko zdravstvena ustanova ima do 10 ljekara ima pravo izabrati jednog delegata.
            Privatne zdravstvene ustanove sa područja kantona biraju ukupno 6 delegata.

            Delegate u Skupštini predlažu u javnim zdravstvenim ustanovama: - stručni kolegij ili povjerenici po općinama, o čemu Odluku donosi Izvršni odbor.

                   U privatnim zdravstvenim ustanovama delegate predlaže povjerenik za P.Z.U. o čemu Odluku donosi Izvršni odbor.

                   Predloženi delegati obavezno potpisuju izjave da prihvataju dužnost delegata, odnosno člana odgovarajuće Komisije ili drugog tijela komore.

           Nakon prijedloga iz zdravstvenih ustanova, u pismenoj formi i potpisa izjava, konačan broj delegata utvrđuje Izvršni odbor.

Član 16.


Mandat delegata Skupštine, drugih organa i Komisija Komore traje četiri godine.

            Isti članovi Komore mogu biti ponovno birani za delegate Skupštine, drugih organa i Komisija Komore .

Član  17.


Skupština se saziva najmanje jedanput godišnje, a saziva je Predsjednik Komore pismenim putem.


Poziv za Skupštinu se mora dostaviti delegatima najmanje 10 dana prije održavanja Skupštine i mora sadržavati prijedlog dnevnog reda.


Zahtjev za sazivanje izvanredne sjednice Skupštine mogu Predsjedniku Komore podnijeti Izvršni odbor, najmanje tri Općinska povjereništva ili najmanje jedna trećina delegata Skupštine.


Predsjednik Komore mora sazvati izvanrednu sjednicu Skupštine najkasnije u roku od 30 dana po primitku zahtjeva iz prethodnog stava. Ako je ne sazove u tom roku predlagatelji mogu sami sazvati izvanrednu sjednicu Skupštine.

Član 18.


Skupština Komore obavlja slijedeće poslove:

1. Donosi Statut Komore,

2. Donosi program rada i finansijski program Komore,

3. Razmatra i usvaja Izvještaj o radu i finansijskom poslovanju Komore,

4. Bira i razriješava Predsjednika i zamjenika predsjednika Komore,

5. Bira i razriješava Predsjednika, zamjenika predsjednika i članove Izvršnog odbora Komore,

6. Bira i razriješava Predsjednika, zamjenika predsjednika i članove Nadzornog odbora Komore,

7. Bira i razriješava Predsjednika, zamjenika predsjednika i članove Suda Komore,

8. Bira i razriješava Tužitelja i tri zamjenika Tužitelja Komore,

9. Odlučuje o povezivanju i suradnji Komore sa drugim srodnim udruženjima i organizacijama,

10. Donosi i druge odluke u skladu sa ovim Statutom i drugim aktima Komore. 


Kvorum za održavanje sjednice Skupštine je većina od ukupnog broja delegata.

            Kvorum za donošenje punovažnih odluka na sjednici Skupštine je većina od ukupnog broja prisutnih delegata.

Član 19.


Način sazivanja sjednica Skupštine, raspravljanja u Skupštini, način odlučivanja i glasanja Skupštine te druga pitanja od značaja za rad Skupštine koja nisu uređena ovim Statutom uređuju se Poslovnikom.


2.  IZVRŠNI    ODBOR
Član  20.


Izvršni odbor čine: Predsjednik, zamjenik predsjednika i osam članova, od kojih jedan član mora biti iz privatne zdravstvene ustanove.


Mandat članova Izvršnog odbora traje četiri godine uz mogućnost ponovnog izbora.

Član 21.


Izvršni odbor obavlja slijedeće poslove:

1. Donosi sve Pravilnike Komore.

2. Donosi sve poslovnike o radu organa i tijela Komore.

3. Bira i razrješava predsjednike i članove komisija.

4. Izvršava odluke i zaključke Skupštine,

5. Razmatra inicijative za donošenje i za izmjene i dopune općih akata Komore i odlučuje o istim,te utvrđuje nacrte i prijedloge općih akata Komore,

6. Priprema materijale, informacije, analize i sl. za Skupštinu,

7. Donosi odluku o izboru generalnog sekretara Komore a na temelju provedenog konkursa,

8. Utvrđuje blagajnički maksimum,

9. Utvrđuje cjenovnik usluga Komore,

10. Daje saglasnost za priznanje naziva primarijus,

11. Podnosi godišnji izvještaj Skupštini,

12. Surađuje sa Federalnim i Kantonalnim Ministarstvom zdravlja u obavljanju poslova i zadataka Komore u skladu sa zakonskim propisima, ovim Statutom i drugim općim aktima Komore,

13. Surađuje sa Federalnim i Kantonalnim zavodom zdravstvenog osiguranja i drugim osiguravajućim društvima,

14. Zastupa interese članova Komore kod sklapanja ugovora sa Federalnim zavodom osiguranja i reosiguranja, odnosno Kantonalnim zavodom osiguranja i drugim osiguravajućim zavodima,

15. Daje mišljenje na cijenu zdravstvenih usluga za privatnu praksu koja ne ostvaruje prihode putem Kantonalnog zavoda osiguranja,

16. Surađuje sa direktorima zdravstvenih ustanova u cilju što uspješnijeg obavljanja poslova i zadataka iz nadležnosti Komore,

17. Surađuje sa odgovarajućim udruženjima i ustanovama u državi BiH i inozemstvu,

18. Obavlja i druge poslove utvrđene ovim Statutom i drugim općim aktima Komore.  
Član 22.


Sjednice Izvršnog odbora saziva Predsjednik ili zamjenik predsjednika Izvršnog odbora i iste se održavaju u pravilu jedanput mjesečno.


Kvorum za održavanje sjednice je većina od ukupnog broja članova. 

Odluke su punovažne ako ih je donijela 2/3 većina od ukupno prisutnih članova.

Pitanja od značaja za rad Izvršnog odbora koja nisu uređena ovim Statutom uređuju se Poslovnikom.


3. PREDSJEDNIK I ZAMJENIK PREDSJEDNIKA KOMORE

Član  23.


Predsjednika i zamjenika predsjednika Komore bira i razriješava Skupština Komore.


Kandidat za Predsjednika i zamjenika predsjednika Komore može biti svaki član Komore koji ispunjava kriterije i ako mu kandidaturu predloži Izvršni odbor Komore ili ako ima 30 potpisa članova Komore.

Član  24.


Odluka o izboru Predsjednika i zamjenika predsjednika Komore donosi većina od ukupno prisutnih delegata.


Ako u prvom krugu ni jedan kandidat nije dobio potrebnu većinu iz prethodnog stava, prelazi se u drugi krug izbora između dva kandidata koji su u prvom krugu dobili najviše glasova. U tom slučaju za Predsjednika i zamjenika predsjednika Komore izabran je kandidat koji je dobio više glasova.

Član 25.


Mandat Predsjednika i zamjenika predsjednika Komore traje četiri godine uz mogućnost ponovnog izbora.

Član 26.


Predsjednik Komore obavlja slijedeće poslove:

1. Zastupa i predstavlja Komoru,

2. Saziva i predsjedava Skupštini,

3. Izvršava odluke i zaključke Skupštine,

4. Učestvuje u radu Izvršnog odbora, te provodi njihove odluke i zaključke,

5. Donosi rješenje o upisu u Registar,

6. Donosi rješenje o izdavanju odobrenja sa samostalan rad ili rješenje o odbijanju zahtjeva,

7. Donosi rješenje o obnavljanju odobrenja za samostalan rad ili rješenje o odbijanju zahtjeva,

8. Donosi rješenje o oduzimanju odobrenja za samostalan rad,

9. Obavlja i druge poslove utvrđene ovim Statutom ili drugim općim aktima Komore, te one koje mu povjeri Skupština Komore.

Član 27.


Zamjenik predsjednika Komore zamjenjuje Predsjednika Komore u slučaju njegove odsutnosti ili spriječenosti.


Zamjenik predsjednika Komore obavlja i druge poslove utvrđene ovim Statutom i drugim općim aktima Komore te poslove koje mu povjeri Predsjednik Komore.

Član  28.


U slučaju da Predsjednik Komore ne može više obavljati svoju funkciju obavlja je zamjenik Predsjednika, a najduže do slijedeće redovne sjednice Skupštine.

Član 29.


Predsjednik Komore je dužan o svom radu podnositi godišnji izvještaj Skupštini.


Za svoj rad Predsjednik i zamjenik predsjednik Komore odgovaraju Skupštini Komore.

Član 30.


Predsjednik i zamjenik predsjednika Komore mogu biti razriješeni dužnosti i prije isteka mandata u skladu sa odredbama ovog Statuta i odredbama drugih općih akata Komore.

VII    D R U G I    O R G A N I      K O M O R E

Član 31.


Drugi organi Komore su:

1. Sud Komore,

2. Tužiteljstvo Komore,

3. Nadzorni odbor,

4. Općinsko povjereništvo,

5. Generalni sekretar.

       1.  SUD   KOMORE

Član 32.


Sud Komore je organ Komore koji odlučuje  o povredama dužnosti i ugleda ljekarskog zvanja.


Sud Komore sastoji se od Suda Komore prvog stupnja i Suda Komore drugog stupnja.

Član 33.


Sud Komore prvog stupnja ima predsjednika, zamjenika predsjednika i 7 članova.


Sud Komore prvog stupnja odlučuje o prvom stupnju o povredama dužnosti i ugleda ljekarskog zvanja.

            Sud Komore prvog stupnja radi u vijeću koje čine predsjednik ili zamjenik predsjednika i 2 člana.

            Vijeće Suda Komore prvog stupnja za svaki pojedini predmet imenuje svojim rješenjem predsjednik Suda Komore prvog stupnja.

Član 34.


Sud Komore drugog stupnja ima predsjednika, zamjenika predsjednika i 5 članova.

            Sud Komore drugog stupnja je nadležan za rješavanje po žalbama na odluke Suda Komore prvog stupnja, drugih komisija i rješenja Predsjednika Komore.


Sud Komore drugog stupnja radi u vijeću koje čine predsjednik ili zamjenik predsjednika i 4 člana.


Vijeće Suda Komore drugog stupnja za svaki pojedini predmet imenuje svojim rješenjem Predsjednik Suda Komore drugog stupnja.

Član  35.


Sud Komore radi po Pravilniku o odgovornosti članova Komore i po Poslovniku.

           2. TUŽITELJSTVO KOMORE

Član 36.


Tužiteljstvo Komore je organ Komore koji se sastoji od Tužitelja i tri zamjenika Tužitelja Komore.


Tužitelj i zamjenici Tužitelja Komore su članovi Komore.

Član 37.


Tužitelj Komore pokreće postupak za utvrđivanje povreda dužnosti i ugleda ljekarskog zvanja svojim zahtjevom.


Postupak iz prethodnog stava pokreće se pred Sudom Komore prvog stupnja.


Tužitelj Komore radi po Pravilniku o odgovornosti članova Komore.


3. NADZORNI ODBOR

Član 38.


Nadzorni odbor se bira iz redova članstva na Skupštini Komore.


Nadzorni odbor se sastoji od predsjednika, zamjenika predsjednika, dva člana i dva zamjenika člana.

Član 39.


Nadzorni odbor vrši kontrolu sprovođenja Statuta, odluka Skupštine i drugih organa Komore i finansijsko-materijalnog poslovanja Komore.


Nadzorni odbor podnosi godišnji izvještaj o svom radu Skupštini Komore.


4. OPĆINSKA POVJERENIŠTVA

Član 40.


Općinska povjereništva osnivaju se u svakoj općini Ze-do kantona.


Općinska povjereništva čine: predsjednik, zamjenik predsjednika i 1-20 članova, što se utvrđuje odlukom Izvršnog odbora Komore.


.

Član 41.


Predsjednik Općinskog povjereništva predstavlja Općinsko povjereništvo kod organa Komore,  saziva i predsjedava sjednicama Općinskog povjereništva, prima odluke, obavjesti i upute od Skupštine,  Izvršnog odbora i Predsjednika Komore i prati njihovo provođenje.


Općinsko povjereništvo sastaje se najmanje jedanput u tri mjeseca.


Općinska povjereništva donose odluke većinom glasova ukupnog broja članova.

Član 42.


Općinsko povjereništvo obavlja slijedeće poslove::

1. Provodi odluke i zaključke organa Komore,

2. Sudjeluje u planiranju zdravstvene zaštite u svojoj općini,

3. Provodi mirovni postupak u slučaju sporova između članova Komore u općini,

4. Učestvuje u organiziranju stručnih usavršavanja svojih članova u općini sa odgovarajućim organima i Komisijama Komore,

5. Razmatra primjedbe i prijedloge svojih članova i po potrebi ih proslijeđuje nadležnim organima i Komisijama Komore,

6. Vodi pomoćni registar članova Komore u općini,

7. Obavlja i druge poslove utvrđene ovim Statutom i drugim općim aktima Komore.


5. GENERALNI SEKRETAR

Član 43.


Generalni sekretar Komore surađuje sa Predsjednikom Komore u pripremi sjednica Skupštine i Izvršnog odbora Komore, kao i u drugim poslovima u radu Komore.


Odgovoran je za zapisnik, odluke i izvještaje sa sjednica Skupštine i Izvršnog odbora Komore, omogućuje dostavljanje poziva za sjednice, a stara se i o korespondenciji u administrativnim poslovima Komore.


Svoju funkciju generalni sekretar obavlja profesionalno.

VIII   K O M I S I J E    K O M O R E

Član 44.


U Komori se formiraju slijedeće Komisije:

1. Komisija za registar članstva i za izdavanje, obnavljanje i oduzimanje  odobrenja-licence za samostalan rad,

2. Komisija za praćenje pravila/kodeksa medicinske etike i deontologije i pružanje zaštite građanima
3. Komisija za edukaciju,

4. Komisija za kolegijalnu pomoć,
5. Komisija za privatnu praksu
Član 45.


Komisije Komore čine: Predsjednik, zamjenik predsjednika i tri člana.

            Komisiju za registar članstva i za izdavanje, obnavljanje i oduzimanje  odobrenja-licence za samostalan rad i Komisiju za privatnu praksu čine: predsjednik, zamjenik predsjednika, dva člana i dva zamjenika člana.

            Komisiju za edukaciju čine Predsjednik, Zamjenik presjednika i sedam članova.


Komisije donose odluke većinom glasova ukupnog broja članova Komisije, ako ovim Statutom ili drugim općim aktima Komore nije propisana drugačija kvalificirana većina.


1. KOMISIJA ZA REGISTAR ČLANSTVA I ZA IZDAVANJE, OBNAVLJANJE I ODUZIMANJE ODOBRENJA.LICENCE ZA SAMOSTALAN RAD

Član 46.


Komisija za registar članstva i za izdavanje, obnavljanje i oduzimanje  odobrenja-licence za samostalan rad obavlja slijedeće poslove:

1. Prima pismene zahtjeve za članstvo i prestanak članstva u Komori,

2. Vodi Registar članova Komore,

3. Priprema prijedlog rješenja o upisu i ispisu iz Registra Komore,

4. Donosi odluku o izdavanju odobrenja – licence za samostalan rad ljekara ,

5. Donosi odluku o obnavljanju odobrenja – licence za samostalan rad ljekara ili odluku o odbijanju zahtjeva,

6. Donosi odluku o oduzimanju odobrenja – licence za samostalan rad ljekara,

7. Prima žalbe i primjedbe,

8. Obavlja i druge poslove utvrđene ovim Statutom i drugim općim aktima Komore.

         Strani državljanin može dobiti licencu za samostalan rad: nakon nostrifikacije diplome, regulisane boravišne i radne dozvole, te regulisanog radnog odnosa u javnoj ili privatnoj zdravstvenoj ustanovi.

         Licenca se izdaje na period na koji se izdaje i boravišna, odnosno radna dozvola.

2. KOMISIJA ZA PRAĆENJE PRAVILA-KODEKSA MEDICINSKE ETIKE I DEONTOLOGIJE I PRUŽANJE ZAŠTITE GRAĐANIMA
Član 47.


Komisija za praćenje pravila-kodeksa medicinske etike i deontologije obavlja slijedeće poslove:

1. Prati i nadzire provođenje medicinske etike i deontologije,

2. Poduzima odgovarajuće mjere u slučaju kršenja pravila medicinske etike i deontologije,

3. Raspravlja i daje mišljenja o pojedinim pitanjima iz oblasti medicinske etike i deontologije,

4. Obavlja i druge poslove utvrđene ovim Statutom i drugim općim aktima Komore.

5. Pruža zaštitu građanima u ostvarivanju prava s obzirom na kvalitet, sadržaj i vrstu zdravstvene usluge koja im se pruža,

6. Prima žalbe i primjedbe građana,

7. Obavlja i druge poslove utvrđene ovim Statutom i drugim općim aktima Komore
3. KOMISIJA ZA EDUKACIJU

Član 48.


Komisija za edukaciju obavlja slijedeće poslove:

1. Priprema prijedlog Plana edukacije članova, 

2. Organizira u suradnji sa stručnim medicinskim društvima i medicinskim i stomatološkim fakultetom dodatno usavršavanje za proširenje djelatnosti unutar struke, s obzirom na nove dijagnostičko-terapiske metode, te trajnu izobrazbu svojih članova,

3. Propisuje uslove stručnog usavršavanja ljekara koji obavljaju privatnu praksu, a zbog proširenja djelatnosti,

4. Obavlja i druge poslove utvrđene ovim Statutom i drugim općim aktima Komore.
4. KOMISIJA ZA KOLEGIJALNU POMOĆ

Član 49.


Komisija za kolegijalnu pomoć obavlja slijedeće poslove:

1. Pruža potrebnu pomoć svojim članovima u ostvarivanju materijalnih i drugih interesa,

2. Koordinira odnose među članovima, te aktivno učestvuje u rješavanju eventualnih sporova,

3. Predlaže Predsjedniku Komore angažiranje stručnog lica , kao branitelja, članu Komore u sporovima pred sudovima odnosno drugim državnim organima, 
4. Obavlja i druge poslove utvrđene ovim Statutom i drugim općim aktima Komore.
5.     KOMISIJAZA PRIVATNU PRAKSU

Član 50.

Komisija za privatnu praksu obavlja slijedeće poslove:

1. Brine o kvalitetu i radu privatne prakse,

2. surađuje sa Federalnim i Kantonalnim ministarstvom zdravlja po pitanju rješavanja problema s kojim se susreće privatna praksa, a koji su u skladu sa zakonskim propisima, ovim Statutom i drugim općim aktima Komore,

3. Predlaže način oglašavanja i način isticanja naziva privatne prakse,

4. Izvještaj o radu podnosi Izvršnom odboru Komore,
5. Obavlja i druge poslove određene ovim Statutom i drugim općim aktima.

IX   P O S T U P A K    I Z D A V A N J A,   O B N A V L J A N J A

   I   O D U Z I M A N J A    O D O B R E N J A  - L I C E N C I   Z A   

S A M O S T A L A N    R A D   L J E K A R A


1. IZDAVANJE ODOBRENJA

Član 51.


Komora izdaje odobrenja za samostalan rad ljekarima sa Ze-do kantona.


Odobrenje za samostalan rad je javna isprava kojom ljekar stiče pravo da samostalno obavlja poslove svoje struke.


Odobrenje za samostalan rad izdaje se na period od šest godina.

Član 52.


Ljekari sa Ze-do kantona su obavezni da u roku od 30 dana od dana položenog stručnog ispita podnesu Komori pismeni zahtjev za izdavanje odobrenja za samostalan rad.

            
Uz zahtjev se prilaže: diploma fakulteta, uvjerenje o položenom stručnom ispitu i rodni list.

                         Strani državljanin može dobiti licencu za samostalan rad: nakon nostrifikacije diplome, regulisane boravišne i radne dozvole, te regulisanog radnog odnosa u javnoj ili privatnoj zdravstvenoj ustanovi.

                          Licenca se izdaje na period na koji se izdaje i boravišna, odnosno radna dozvola.

Član 53.


O zahtjevu iz predhodnog člana odlučuje Komisija za registar članstva i za  izdavanje, obnavljanje i oduzimanje odobrenja – licenci za samostalan rad u roku od 15 dana od dana prijema zahtjeva.


Na temelju odluke Komisije, Predsjednik Komore izdaje odobrenje za samostalan rad ili donosi rješenje o odbijanju zahtjeva.


2. OBNAVLJANJE ODOBRENJA

Član 54.


Svi članovi Komore su dužni da se stručno usavršavaju u skladu sa Pravilnikom o sadržaju, rokovima i načinu stručnog usavršavanja.


Zahtjev za obnavljanje odobrenja za samostalan rad član podnosi Komori najkasnije tri mjeseca prije isteka roka do kojeg mu važi odobrenje za samostalan rad.


Uz zahtjev se prilažu dokazi o provedenom stručnom usavršavanju u toku predhodnog perioda za koji je imao odobrenje za samostalan rad a u skladu sa Pravilnikom iz stava 1. ovog člana.

Član 55.


Komisija za registar članstva i za izdavanje, obnavljanje i oduzimanje odobrenja za samostalan rad odlučuje o zahtjevu u roku od 30 dana od dana njegovog prijema.


Na temelju odluke Komisije, Predsjednik Komore donosi rješenje o obnavljanju odobrenja za samostalan rad ili rješenje o odbijanju zahtjeva za obnavljanje odobrenja.


Članu Komore može se izdati licenca, u skladu sa zakonom, do navršene 65. godine života. Licenca se može produžavati, za period od jedne godine, a najduže do navršenih 70. godina života, uz uslov:

· da je član Komore zdravstveno sposoban za obavljanje poslova svoje struke i

· da redovno plaća članarinu.


Ukoliko član Komore ne udovolji uvjetima za obnavljanje odobrenja za samostalan rad obavezno se dostavlja izvještaj Ministru zdravstva.


3. ODUZIMANJE ODOBRENJA 

Član 56.


Komora oduzima članu odobrenje za samostalan rad:

· ako ljekar ne zadovoljava prilikom obnavljanja odobrenja za samostalan rad,

· ako tijelo Komore odredi oduzimanje odobrenja kao najstrožu kaznu zbog kršenja etičkih principa struke,

· ako član izvan punog radnog vremena obavlja poslove zdravstvene zaštite u suprotnosti sa odredbama Zakona o zdravstvenoj zaštiti.

Član 57.


Komisija za registar članstva i za izdavanje, obnavljanje i oduzimanje odobrenja - licenci za samostalan rad donosi odluku o oduzimanju odobrenja za samostalan rad u roku od 30 dana od dana saznanja činjenica iz predhodnog člana.


Prije donošenja odluke obavezno se saslušava ljekar protiv kojeg se odluka donosi.


Na temelju odluke Komisije, Predsjednik Komore donosi rješenje o oduzimanju odobrenja za samostalan rad.

Član 58.


Sve odluke, odnosno rješenja obavezno se dostavljaju članu Komore sa poukom o pravnom lijeku.


Protiv odluke Komisije, odnosno rješenja Predsjednika Komore, član ima pravo žalbe Sudu Komore drugog stupnja u roku od 15 dana od dana uručenja odluke, odnosno rješenja.


Podnošenje žalbe zadržava izvršenje odluke, odnosno rješenja do konačne odluke Suda Komore drugog stupnja, izuzev žalbe na rješenje o oduzimanju odobrenja za samostalan rad koja ne zadržava izvršenje rješenja.


Odluka po žalbi se mora donijeti u roku od 30 dana od dana podnošenja žalbe.


Član ima pravo prisustvovati sjednici Suda Komore drugog stupnja na kojoj se raspravlja o njegovoj žalbi.


Odluka Suda Komore drugog stupnja je konačna.
X    N A Č I N    S T I C A N J A, K O R I Š Č E N J A    I    R A S P O L A G A N J A

 S R E D S T V I M A     K O M O R E

Član 59.


Komora ima svoj žiro-račun preko kojeg obavlja poslovanje.


Komora vodi svoje finansijsko i materijalno poslovanje na način koji je zakonom propisan.


Komora ne raspolaže sredstvima za osnivanje i početak rada Komore.


Osnivači Komore ne odgovaraju za obaveze Komore.

Član 60.


Prihodi Komore su od:

· upisnine,

· članarine,

· naknada za usluge Komore,

· dotacije, donacije i zavještanja,

· prihodi od izdavanja publikacija,

· ostali prihodi.


Sve prihode koje ostvari Komora će koristiti isključivo za finansiranje svoje djelatnosti i aktivnosti a ne može se raspoređivati članovima Komore.

Član 61.


Višak prihoda nad rashodima Komora može oploditi na jedan od mogućih zakonskih načina.

Član 62.


Komora zaključuje ugovore i vrši druge pravne poslove i radnje u okviru djelatnosti koju obavlja.

Član 63.


U pravnom prometu sa trećim licima Komora odgovara imovinom sa kojom raspolaže.
XI     P R E S T A N A K    R A D A    K O M O R E

Član 64.


Odluku o prestanku rada Komore i rasporedu njene imovine donosi Skupština Komore dvotrećinskom većinom delegata Skupštine.

XII   J A V N O S T     R A D A

Član 65.


Rad Komore je javan.


Organi Komore su dužni da informiraju članstvo o svim pitanjima o kojima se raspravlja ili donose određene odluke i to putem biltena, publikacija i sl.

XIII   NAGRADE I PRIZNANJA

Član 66.


Za postignute uspjehe u radu i savjesno izvršavanje zadataka, u znak priznanja i u cilju isticanja primjera, Komora može pohvaliti i nagraditi pojedine članove, organe i Komisije Komore.

Član 67.


Za ostvarenu suradnju sa Komorom i pomoć Komori Komora može pohvaliti i nagraditi pojedina udruženja, ustanove, organizacije i druga pravna i fizička lica.

Član 68.


Oblici pohvala i nagrada su:

· Javna pohvala,

· Priznanje,

· Plaketa i 

· Novčana nagrada.

Član 69.


Odluku o dodjeli pohvala i nagrada donosi Skupština Komore.

Član 70.


Javne pohvale, priznanja i plakete dodjeljuju se u pismenom obliku koji utvrđuje Izvršni odbor Komore, kao i visinu novčane nagrade.

XIV   N A Č I N   D O N O Š E N J A    S T A T U T A    I    N J E G O V I H

I Z M J E N A   I    D O P U N A

Član 71.


Skupština Komore donosi Statut Komore, odnosno njegove izmjene i dopune i ovlaštena je za tumačenje njegovih odredaba.

XV     P E Č A T    I   Z N A K    K O M O R E

Član 72.


Komora ima svoj pečat i znak.


Pečat je okruglog oblika, promjera 4 cm. i uz rub pečata je upisan tekst: Ljekarska Komora Zeničko-dobojskog kantona Zenica a u sredini pečata je znak Komore.


Znak komore je Eskulapov štap i zmija.

XVI   Z A S T U P A N J E      I     P R E D S T A V L J A N J E     K O M O R E

Član 73.


Komoru zastupa i predstavlja Predsjednik Komore, u granicama utvrđenim zakonom i ovim Statutom.

XVII     P R E L A Z N E    I    Z A V R Š N E   O D R E D B E
Član 74.


Statut stupa na snagu osmog dana od dana donošenja. 

Član 75.


Umjesto delegata Skupštine, Izvršnog odbora, Suda Komore, Tužiteljstva, Nadzornog odbora, Općinskih povjereništava i Komisija Komore kojim je u skladu sa članom 12. Statuta Komore prestalo članstvo u Komori ista Izborna jedinica određuje novog delegata.

Član 76.


Ostali akti utvrđeni zakonom i ovim Statutom  imaju se donijeti u roku od šest mjeseci od dana donošenja Statuta.

Član 77.

Prečišćeni tekst Statuta sadrži odredbe.

1. Statuta Ljekarske komore ZE – DO kantona donijet na osnivačkoj skupštini od   29.9.1999. godine.

2. Odluke o izmjenama i dopunama Statuta sa sjednice Skupštine Ljekarske komore ZE – DO kantona održane: 7.2.2004. godine, 3.3.2005. godine, 14.3.2007. godine i 2.2.2008. godine

                                                                                     Predsjednik Skupštine Ljekarske komore 

                                                                                  Ze-do kantona

Broj: 01/S-29/1/08                                                                  ____________________




                                                prim.dr Harun Drljević
Zenica, 2.2.2008.god.
Prečišćeni tekst  Statuta verifikovan na 

sjednici Izvršnog odbora od 14.02.2008. godine

